
Chyumlaika nghu e gi, hai le ga lhe lhu?  Chyumdang nghu e eq Garai Gasang e mungdang nghu

e gi, rajung za nghut lui, rabuk za nghut lhe. Hau gi, Hkristan hpung byu wui e lumjing hkyo e apun awang

nghut lhe. Chyumlaika gi, gotu laika buk pe eq ratsui le pung e a nghut;  Chyumlaika le gi, Asia mau ma e

byu 40 yuq ko eq ka to e nghut mu, 66 buk le rabuk ma za ka to e nghut lhe. Hau bang gi, hkohkam pe,

kang guq zo bang, ngozo kong zo bang, chi sara pe, yomu zui zo bang, dui-nhang zoshang wui eq tara

sara pe nghut bum ako. Chyumlaika hau le, yhangmoq mai 1500 zan ko ka e nghut lhe. Yhangmoq gi, nyi

jang ra wo ma za a nghut e htoq ago, rayuq eq rayuq lhang a se lhum kole, yhangmoq ka e laika buk pe le,

Chyumlaika rabuk za kut kat e hkun, raam gi, lichyum ralhum za nghut mu, mho-myi ralhum le za tai kyo to

ra. Hau gi, Chyoiyung Woinyi Garai mai chyat soq hang byi mu, ka e yanmai nghut lhe. Hau mu,

Chyumlaika gi, gohkun mai ahkui je shoq mying ko nyi e eq mying myo myo dong mai dang hpuq lhik yu e

nghut lhe. Laika pyik jak nghu e ma sang-hi pyik htoq e laika buk gi, Chyumlaika nghut lhe.

Chyumlaika le, Dangshikaq axau eq Dangshikaq asik nghu i tum gamhkoq to lhe. Dangshikaq

axau ma gi, 39 buk bo mu, bun mo 927 bun gam to e nghut lhe. Hau pe le gi, a-o ma e Hebre laika dong ka

to e nghut lhe:

Dangshikaq axau le gi, Yudaq byu pe e Chyoiyung Chyumdang nghu, hkunyi je shoq nga-nhung

tai nyi lhe.

Dangshikaq asik ma gi, 27 buk bo mu, bun mo 260 bun gam to e nghut lhe. Dangshikaq asik ka e

bang gi, Grik mying dong chyat ka e nghut lhe; Grik laika cham pe gi, a-o ma e pe nghut lhe:

Chyumlaika ma, mingkan labau le tai kyo to e htoq ago, mingkan htum byuq ra hkyo le le te tai to

lhe. Xangzo byu e apun awang eq mara kut shut e yubak hkyo le le, mauhkung mingdan hkyo eq ngarai

mau hkyo le le, Chyumlaika ma tai kyo to e nghut lhe.

Ahkui nang loq ma chung to e laika buk ma, Chyumlaika ma e mho-myi shindam pe myo myo le

myang nghap ra nghut lhe.

Chyumlaika ma, dut lo ra hkyo pe eq seng e myiqhtoi dang bo to e nghut mu, myiqhtoi dang le

hka-nham le hkyak lhoq dik e hkyo gi, Chyumlaika hau, laklai mauhpo laika buk nghut e le tunshit e nghut

ri.

Chyumlaika gi, nang o nau e, nang e asak dui hkyo eq seng e dangmyi i-kyi pe le, hkyak jo shoq wo byi

lhe. Dangke, myi nau e hkyo:

Nga-nhung, hai mu shi ma nyi to lhe lhu?  Nga-nhung kut ra gi, hai jung nghut lhe lhu?

Mingkan shi ma le hku kat e htang ma, nga-nhung hai mu dum shi ra dut lhe lhu?

Shi e htang ma, nga-nhung e woinyi gi, hka shut lo ra lhu?

Shi e htang ma, nga-nhung gi, xangzo byu le dum dut ra lhu?

Nat tsadan pe gi, shi lo byuq bang e woinyi pe eq pung lhe lhu?

Xangzo byu nga-nhung gi, dusak pe eq hkasu mu a du e lhu?

Yubak mara nghu e gi, hkyak hai le ga lhe lhu?

Nga-nhung hai kut jang sheq, yubak mara hkau mai hkyi yu e hui ra lhu?

Garai Gasang gi, hkyak nyi lhe lhu?

Xangzo byu pe gi, hai mu lui, wuihke jamjau hpuzo mu, myit wum gyui lui, lo htang ma shi lo byuq bum ako

lhu?

Chyumlaika nghu e gi, hai le ga lhe lhu?

1   APUN AWANG 1   APUN AWANG 



Garai Gasang hi nyi to
 gu be. Yhang za apun awang 
a joq e nyi to Su nghut lhe; 

nghut kolhang, Yhang, byu pe 
eq a pung, Yhang gi, sum yuq 

ragung za nghut e Garai nghut 
lui, Yhangmoq sum yuq gi, rawui 
za nghut mu, ahtum abyuq raha 

nyi to gu nghut e htoq ago, 
Yhangmoq e hpungwup atsam, 
zui sai e hkyo eq myit e hkyo 

pe gi, rajung za nghut ri. 
Yhangmoq e chyitdap myit 

le ralhum za nghut ra.

Mho-myi shindam shi gi, zanwut 
hkying zan dong myang be e laika 
buk e hkyo nghut lhe. Shi ma tai lo 
ra dangcham hkangmo pe gi, teng e 

chyat nghut lhe; raam le kum gi, 
jing le wui ra su ga lhe. 

Mauhtoq xanghkun 
nghu e a joq shi ma; 
sang-hi yuq byu le a 

hpan shi ma; mauhkung, 
myigung, bui, kyi,lhamo 

le a hpan shi ma,

Garai Gasang gi, gobang le 
Yhang e hkyo se nhang nau e 

nghut mu, buinum luzum o nau ri.

Nghut kolhang, 
tengman hkyo gi,

 hka-nham le mau nho 
za ga e nghut lhe.

Yhang gi, Yhang e hkohkam tanghkuq 
lhinghkyuq ma Yhang le hkya-on nyi ra 

maumang pe ajum ayo hpan to e ga 
Chyumdang ma tai kyo to ri. Nghut kole, 

Lusifa ga su gi, maumang pe sum gambum ma 
e ragambum le gumlau shui toq e nghut mu, 
Garai Gasang gi, yhangmoq le mauhkung ma 
du hkyo pyam be nghut lui, Lusifa e mying 

le Tsadan ga htai pyam be nghut ri.

*Laika myoq 321 ma wu aq, Chyumlaika ga e hkyo le tot e dong tai kyo to lhe. Tsadan eq seng e hkyo le 
myo se nau jang, Esaiaq laika 14:12-14, 45:18; Ezekelaq laika 28:13-19; Mahteq laika 25:14; Lukaq laika 10:18;

Shing-ran 12:4, 20:2 ma wu aq

Nghut kole, mho-myi 
shindam shi gi, hau bang

 e hkyo le ka to e a nghut.

Mho-myi shidam shi gi, xangzo 
byu pe chyang Garai Gasang mu 

zui nyi e hkyo nghut lhe.

Hau hkun mai, 
ahkying nghu e le 

joq be le wo se ri.

Garai Gasang gi, 
mauchut hkau ma,A-nham sang-hi le, Garai Gasang 

gi, mauhkung eq myigung le hpan 
to ri. Myigung gi, azong ahtoq 
shi mu, akom dut to ri. Hpan su 

gi, wui htoq ma nyi wun ri.

B.C. 4004 ko ma dut e hkyo nghut lhe – Apun Awang laika 1:2-3

"M
au

bo
 j
o
q
 a
q
."
 g

a 
ri
.

Ahkui ipyat lhe byu pe myo myo gi, hau hkyo 
le dut nho a ngam ko. Garai Gasang gi, 

rajung htang rajung dut lo ri ga e hpaqchyi 
dong kut to e a nghut e za, Yhang dang eq za 

lhunglhang le hpan htoq to e nghut lhe. 

"M
au

bo
 j
o
q
 a
q
."
 g

a 
ri
.

Hkyuq nyi ngu e nyi ma, 
Garai Gasang gi, myitse 
mai xangzo byu hpan ri.

Yhang gi, tseyun le xangzo byu zong 
sai mu, nho ma yhang e soq mut kat 
byi ri.  Hau hkun, byu gi, dusak pe eq 
a pung e za, Garai e gunghkyang isam 

eq pung e byu dut be nghut ri.

Garai Gasang gi, 
Yhang hpan to e ze pe 
lhunglhang le wu mu, 
"Gyai ge ri." ga tai ri.

Garai Gasang gi, Yhang 
hpan e byu hau le Adam 
ga mying myhing byi ri.

Apun Awang laika 1:31, 2:7

Nyi wui, Garai Gasang 
gi, Adam le nyo mu, 

Adam gi, nyi ngon yuq 
yo nyi ri. Adam gi, 

dusak jung hkangmo le 
mying wo myhing byi ra 
matu, Garai shui lo byi 
ri. Dusak pe lai lo nyi e 
u le, Adam gi, yhang e 

byinzum luzum kut ra le 
a myang nghut ri.

Yhang nhik gi, Edin hkyam 
ma gabu nguingon nyi ako.  
Hau ma, yubak mara abo ko, 
zomut wuishit nghu e a joq, 
gyai wa le a nye, gyai wa le 

a gyoq e jowo nghut ri.

Nungnhik, gotu 
shi gam banshoq ma 
e ge zo ra nghut lhe; 

nghut kole, hkyam gung 
ma e shigam ma e gi, ge 
zo ra a nghut, nungnhik 
zo e buinyi ma, shi ko 

ra nghut lhe ga ri.

Ngo, Adam 
le garum ra 
luzum rayuq 
hpan byi ra 

ga ri.

Garai Gasang gi, Adam le 
yhup mo myi nhang to mu, 
namcham rahkat she yu lui, 
Adam e chyitdap garum su 
dut ra matu, yung dik e 

myiwe zo rayuq sai byi ri.

Garai Gasang gi, Adam le nhau to mu, myiwe 
zo hau le ap byi lui, zo myo myhu mu, 

maumyi lhoq pying keq ga ri. Adam gi, hau 
yung dik le yhang myi le "Ewaq" ga wut ri.

Yhang nhik gi, gungchin 
nghut kole, zoshang wui 

su a hoq ko nghut ri.

Apun Awang laika 1:28, 2:2, 16-22, 25

Yhang gi, 
nga showui ma e 
nga showui, nga 

gungsho ma e nga 
gungsho nghut 

lhe.

Hau mu, Garai 
Gasang tai e gi,

Age ashop 
su nghut e 
Tsadan le 
wu to ri.

Shi gam pe eq 
seng lui Garai 
Gasang tai gi,

Hau mu, Garai Gasang gi, yung dik e hparadisu hkyam 
ralhum hpan to mu, hau ma e lhunglhang eq myidam htoq 

ma e joq ma joq le up ra ahko ahkang, Adam le byi ri.  
Hparadisu hkyam hau ma gi, nyui yung mhan-haq hpoqnoq 
jung hkangmo eq zo le ge e shi amyu jung hkangmo joq 
ri. Nghut kole, hkyam gung ma ahkyak e shi 2 gam yuq to 
ri. Ragam le gi, soqkang shigam ga ri; Garai gi, kam e hkun 
shi hau gam ma e hpyoq zo ra ahkang Adam le byi ri; shi 
hau zo jang, hkanham le a dat mang, a dat no, a dat shi 

nghut ri. Ragam le gi, ge e eq a ge e le se gamhkoq e 
shigam ga ri; hau gam ma e shi a zo ra matu Garai tai to ri.

Shi hau gi, 
wu yung mu, zoshuq 

matu ge ra su wu dut ri.
Zo jang ngo le zen nhang

ra dut ri, nghut kole,
Garai gi, shi hau hka

zoga to ri.

Ewaq gi, ge e eq a 
ge e hkyo hai nghut 
e le a se nghut ri.

Mhauzo hui e le Ewaq se hkun 
gi, gyai yhang htang gyo byuq 

be nghut ri. Shi hau, yhang 
le ge e eq a ge le se nhang ko 
le, a ge e hkyo eq yhang le up 

yu pyam be nghut ri.

Tsadan gi, Garai Gasang le a ju mu, Yhang kut e pe 
le lhoq hten pyam byi nau ri. Nghut kolhang, 

yhang gi, Ewaq le nyo ra dut mu, yung dik e dusak 
chyang wang lui, hau e nhut mai Ewaq le nyo ri.

Hkyam hkau 
ma e shigam hkangmo 

ma e shi a ge zo ga Garai 
tai to ri lhu?

Ewaq gi, shi hau yhang 
lang chyang yu e mu, zo 
nhang nau lui tai e gi,.

Shi wu aq, 
ngo a shi. Zo aq, 
nang le zen lo
ra nghut lhe

ga ri.

Ha! Nungnhik shi
ra a nghut. Nungnhik

zo jang garai pe su dut ra 
nghut lhe.Ngamoq su, 

nungnhik gi, myoq bong
mu, ge e, a ge e se

gamhkoq ko ra 
nghut lhe.

Shi gam mai 
lai lui, gam hkangmo 

ma e ge zo lhe, shi gam ma 
zang jang nganhik shi ra 

nghut lhe ga ri.

Ewaq gi, Garai e 
jino a gyo e za, shi 
hau zo be nghut ri.

Apun Awang laika 3:1-6; Shing-ran laika 20:2

Nang ngo le 
byi e myiwe myhi

 zo nhang e 
nghut lhe.

Yhangnhik gi, myoq 
bong byuq mu, 

yhangnhik gungchin 
nghut e le hoq se 

byuq beko nghut ri.

Nganhik hai 
kut be lhu?

Nganhik gi, Garai
e jino a gyo kut be. 
Yhang je le bera. 
Nganhik e achin le 

nghop pyam ra
dut be.

Adam, 
nang hkama 
nghut lhe?

Ngo gi, 
nang e hte le 

wo gyo lui, ngo 
gungchin nghut 
e yanmai gyuq 

nyi ri.

Nang 
gungchin nghut 

e o tai kyo e lhu?  
Nga e jino a gyo mu, 

hka zo nghu hkum
to e shi le zo be

a nghut lhu?

Ha, Ha, Ha, 
Yhang gi, 

nungnhik le sat
bera!  Yhang, ngo 

le hkasu kut e 
le wu keq.

Apun Awang laika 3:6-12

nang shi hkyo kut
be nghut e yanmai, 

nang le wamdau mai 
ye nhang mu,

myitse zo nhang
ra nghut lhe. 

Garai Gasang gi, Lusifa eq yhang e 
maumang jum le razup ma za ge 

lhoq hten pyam lhe, nghut kolhang, 
waxang zo pe le chyam ra matu 

yhangmoq le nyhi to e nghut lhe.  
Byu pe gi, Garai htang chang ko ra 
lhu? A nghut jang, gumlau toq e 
tsadan htang chang ko ra lhu?

Htangnung htoq ra majan hkyo eq 
seng lui danggidiq to to e gi, shi dong 
nghut ri: Myiwe e awut ashin gi, tsadan 

le ung ra ahkying je nghut lhe. Hau 
yuq gi, xangzo byu pe le, Garai chyang 
hkyi shui lo ra nghut mu, yubak dam eq 

shi hkyo mai hkyi yu ra nghut lhe.

Hau lhangmui mo 
ngo le mhauzo ri. Ngo shi ra 

a nghut, nang su dut ra nghut lhe ga 
yhang tai ri, nghut kolhang, ngo gi, 

nang su a dut. Ngo gyuq dik e
za wo gyo ri.

Ngo gi, 
nang e wutshin eq 
myiwe e yhangzo le 

gye dut nhang ra. Nang 
e wutshin gi, myiwe 
yhangzo e hkyihtang 

lanhik me hte ra, nghut 
kole, myiwe yhangzo 

gi, nang ulhum le 
nang pyeq pyam ra 

nghut lhe.

Apun Awang laika 3:13-15

 

Sii……

Garai gi, Ewaq le, hkasu dut e 
lhu ga jang, Ewaq tu tai e gi,

Hau mu, Garai Gasang 
gi, lhangmui mo le 

nhing dang tai e ma,

Adam eq Ewaq gi, Garai Gasang 
danggidiq to to e eq rajung za, 

ahkui shi ra hkying nghut be, 
nghut kole, Garai Gasang gi, 

yhangnhik le sat ra malai, dusak 
le sat mu, shokuq le yhangnhik 

chyang hkyup nghop byi ri.

Hau nyi ma, Adam eq 
Ewaq gi, yhangnhik 

shi ra jowo ma, hai le 
a se e dusak shi byi be 
nghut e yanmai, a shi 
lo ko nghut ri. Nghut 
kolhang, shi e hkyo 
gi, joq gyo lo be 

nghut mu, lo htang 
ma yhangnhik le shi 

ra za nghut lhe. Shi e 
hkyo gi, yubak mara 

dam mai lo e nghut ri.

Nang ru dui nyi nyi gi, 
myit myo u-hkyi e hui nyi mu, 
nang shi lui, nang le hpan e 

myitse ma nang dum tau je e hkun 
je shoq, ngelang mai hkyi je 
buibu htoq shoq mu zui shikut 

nyi ra ra nghut lhe ga ri.

Ahkui, Adam eq Ewaq gi, yubak dap e byu dut beko 
nghut e yanmai, Garai Gasang gi, soqkang shi gam ma 
e shi le yhangnhik a hpyoq zo ra eq, yubak mara bo 

gu yhangnhik ahtum abyuq a dui nyi ra matu, yhangnhik 
le yung dik hkyam mai lhoq htoq pyam be nghut ri.

Garai Gasang gi, soqkang shi gam 
ma e shi le o yuq le a wo hpyoq 

zo ra matu, Hkerubim ga e maumang 
le, hkyam wang hkum ma nyhi to ri.  
Hkyam hkau ma e shi gam pe le gi, 
myidam htoq mai htot lo byuq be 

nghut ri.  Ranyi ma, hau pe le 
myidam htoq ma dum yu gyo le 

ra nghut lhe, nghut kole, hau eq 
seng e hkyo gyai joq ashi.

Adam e, nang gi, nung myi
e dang gyo lui, nga e jino a gyo 

kut be yanmai, Ngo, myidam htoq shi 
le nhing ra, zu eq myoq gi, mhan-haq 
hpoqnoq htoq ma yuq ko lo lui, nang 

gi, zoshuq e matu gyai yhang mu
zui shikut ra ra nghut lhe. 

Apun Awang laiko 3:17-24; Ezekelaq laika 18:4

Yhang, 
nganhik le a sat 
nghut ri! Nganhik

dui nyi ashi!

Yhang gi, 
nganhik le sat 
ra malai dusak 

le sat ri!

Waxang byu le Garai 
Gasang nhing dang tai e gi,

Adam eq Ewaq gi, zodu myo myo wo 
ako nghut ri. Htang ma, yhangnhik e 
yuqzo byizo pe gi, hang lhum ko mu, 

o le o e zodu wo beko nghut ri.

Yhangnhik e yuqzo lagam Ka-in ga su gi, 
yo mu sai su nghut lui, guqzo muilhum wo ri. 
Yhangnhik e yuqzo lanong Abelaq ga su gi, 

shigu zo rem su nghut lui, shigu wo ri. Tsadan 
le lhoq hten ra nghut lhe ga danggidiq byi to 
e hui su gi, shi nhik ma e rayuq nghut ra lhu?

Ka-in eq Abelaq nhik gi, Garai Gasang 
e hkyo le le, Edin hkyam ma dut lai lo 
e hkyo pe le le, se ako. Nghut kole, 
Garai Gasang gi, waxang byu pe eq 
raha a nyi, a nyo lo nghut ri. Adam 

e jino a gyo hkyo e yanmai, Adam eq 
yhang e awut ashin pe lhunglhang 
bang gi, Garai Gasang eq we gang 
byuq beko nghut ri. Garai a bo e 

soqkang dui hkyo gi, gyai wuihke ri.

Ranyi le, yuqzo nhik gi, Garai Gasang 
le noqkuq ra matu chom myit hpyit 

yu ako. Abelaq gi, Edin hkyam ma 
Garai Gasang dusak sat e hkyo le 
yhangwa eq tai kyo be nghut e 

yanmai, lumjing myit mai dusak radu 
sat mu, Garai Gasang le nhong byi ri.

Oh Garai 
Gasang e, ngo 
gi, yubak mara 

bying su nghut lhe, 
ngo shi ra malai, sau 

zo shi le sat mu,
Nang le nhong

byi lhe o.

Ka-in gi, yhang wo e ma e je ge e 
pe le hkungga nhong byi ri, nghut 
kolhang, hau gi, sui htoq hkungga 
a nghut. Yhang gi, yhang e mara 

Garai le shut e hkyo a se nghut ri.

Garai 
Gasang e, ngo 

wo e ma e je ge e 
nhong byi lhe,hap 

yu byi laq.

Apun Awang laika 4:1-4; Romaq laika 3:23; Hebre laika 11:4

Danggidiq byi to hui e 
hkyi yu su gi, shi nhik ma 
e rayuq nghut ra lhu?

Nang gi, hai wa
nghut lhe lhu? Nga e 
kyoshi eq mhan-haq 
hpoqnoq gi, sau zo e 
sui htoq ma gingdan 
lhe. Nang gi, hai wa 

hkyak su nghut
lhe lhu?

Garai Gasang gi, Ka-in e
 hkungga ma sui a lom e 

yanmai, he-ngik pyam byi ri.

Garai Gasang gi, Abelaq eq yhang 
e hkungga le gabu myit ngui ri. 
Yhang gi, hai le a se e sauzo sui 
shun e le myang jang, Abelaq e 
yubak mara le nghop pyam byi ri.

Abelaq gi, shi byuq be 
nghut mu, Ka-in gi, byu sat 
mara le nghop shikut nyi ri.

Garai Gasang gi, Ka-in le, "Nang kut 
ra e hkyo le, nang kut e nghut le 
gi, Ngo, nang le gabu myit ngui ra 
nghut lhe. Hau hkun, nang gi, nung 
gu Abelaq le up mu, yhang gi, nang 

e a-o ma nyi ra nghut lhe." ga tai ri.

Apun Awang laika 4:5-8

Amang e, 
sui hkungga 
nhong byi ra 
ahkying joq 

ashi o.

Nang dang a 
kam gyo nau lo.

Ka
-i

n, 
Ngo a

 h
ap

 y
u.

Ka
-i

n, 
Ngo a

 h
ap

 y
u.

Hkong!
Hkong!

Apun Awang laika 4:9-16, 5:4; Lagyo laika 17:24-26

Nghut kolhang, Ka-in gi, yhang 
gung yhang a wo haq lo mu, 

hkyi yu hkyo ra nyi be nghut ri.

Ka-in, 
nunggu 
Abelaq 

hkama lhu?

Ngo gi, hkasu
se ra lhu? Ngo gi, 
nga gu zung su
yuq a nghut.

Garai Gasang gi, junghkang jungmo le se su nghut 
lhe. Yhang gi, yuq hkangmo le ahkying hkangmo 

myang nyi lhe. Yhang chyang mai hai jung le le wo 
haq pyam e a nghut. Yhang gi, Abelaq le Ka-in hai 
kut e hkyo myang lhe.  Garai Gasang gi, Ka-in e 

ahtoq ma nhing e nghut mu, Ka-in gi, yhangmyi le 
shui chung lui, yoso shut hpang e be nghut ri. 

Yhang e age ashop hkyo gi, yhang le, myit myo uhkyi 
hkyo eq jamjau hkyo lhoq thoq byi be nghut ri.

Ka-in gi, danggidiq byi to 
hui e hkyi yu su a ge nghut.  
Yhang gung yhang le, hkyi 
yu su ra nyi be nghut ri.

Byu le sang-hi hpan e hkun gi, ge e samlai 
dong hpan to e nghut mu, sui chyang lhum 
e dong mai samlai hau lhoq hten e hkyo a 
bo shi nghut ri; nghut kolhang, htang ma 

manghkang lhoq htoq e hkun, Garai 
Gasang gi, gyai chyang lhum e bang myi byi 
myi yu a kut ra matu hkunmo hkyo to ri.  Ha le, zo rayuq hkyi yu ra nghut lhe ga Garai 

Gasang danggidiq byi to e gi, hkasu lhu? 
Adam eq Ewaq gi, gotu yuqzo rayuq dum wo 
mu, yhang le Set ga myhing ako. Yuqzo pe eq 
byizo pe myo myo le le hku ashi ko nghut ri. 

Garai Gasang
gi, hau Ka-in eq

sat pyam su e malai, 
yuqzo goyuq byi

be nghut ri.

Nunggu e sui
gi, myigung ma joq 
nyi ashi nghut mu, 
nang e age ashop e 
muzo hkyo le, ngo
le tai kyo nyi ri.

Set gi, yuqzo rayuq wo mu, yhangzo hau 
gi, yuqzo rayuq wo lui, gotu yuqzo myo 
myo le hku ri. Nghut kolhang, hau bang 
ma e rayuq le, yubak mara e nhing hkyo 
eq shi-no hkyo le a wo yu pyam, a wo 
lhoq hten pyam ko nghut ri. A myang 
ma, myidam htoq gi, myuq pe, wa pe eq 

yo pe bying to be nghut ri. Garai Gasang 
gi, yhang le chyitdap e eq yhang e jino 

gyo e ikun wo lhe lhu?  

Pyat ban hkangmo byu 
myo jat lo mu, yubak 
mara le myo jat lo 

nyi ri. Byu hau bang gi, 
ashop e dong gungsho 
zum yap hkyo shut ko 
e eq age ashop hkyo 

kut bum beko nghut ri. 
Myit e hkyo hkangmo 
gi, yubak mara bying 
jup to mu, dingman 

hkyo dong nyi yap e o 
le a nyi ko. Adam gi, 

mara ralhum kut shut 
ri; nghut kolhang, byu 
pe gi, mara myo myo 
kut shut bum beko 

nghut ri. 

Garai Gasang tai e gi, 
myidam htoq ma byu pe hpan 
to e nungngham wo ri. Ngo 
gi, myidam htoq ma dui nyi e 

lhunglhang le lhoq hten 
pyam ra nghut lhe.” ga ri. 

Garai Gasang e mingdan le a ngui 
e Tsadan gi, yuq hkangmo le 
Garai Gasang sat pyam ra le 

myang nau nyi ri.

“Ngo, 

Ahkui, ipyat gau pyat (1,400 zan) lai 
lo be nghut mu, myidam htoq ma 

yubak mara byi zan to be nghut ri.

Garai Gasang gi, yhang 
le chyitdap e ikun eq 

yhang e jino gyo e ikun 
wo wu e nghut lhe lhu? 

Byu pe gi, yhangmoq e 
luzum wui le jun kut yu 
nyi bum ako nghut ri.

Apun Awang laika 6:5-7; Romaq laika 5:12

Nghut kolhang, tengman 
hkyo za kut nyi mu, hka-
nham le jo e za kut e byu 
rayuq nyi ri. Garai Gasang 
gi, myidam htoq ma e bang 
banshoq le sat pyam nau 
e nghut kole, hau yuq le 
shogyo nhikmyin hkyo 

shit lui, yhang eq yhang 
yhumbyu wui le a sat ra 
matu, myit hpyit yu ri.

Tsadan e muzo le lhoq hten ra su 
ga danggidiq byi to e zo gi, No-aq 
ge nghut ra lhu? Yhang gi, Garai 
Gasang e dang gyo ra? A nghut 
jang, yhang sum byuq ra lhu?

Wui-sanghpo hka-i e sai ra 
dut e gi, dui jung dusak 

banshoq razum zum eq hau pe 
e zoshuq wo kat ra i e sai ra 
lhe ga, No-aq le Garai tai ri.

No-aq e, myidam htoq
ma ngo duiwui ting ra, hau 
mu, jung hkang jung mo 
shi ra nghut lhe. Nang, 

nang yhumbyu wui eq dusak 
pe hkyi yu e hui ra matu, 

nang gi, wui-sanghpo tsuq 
ra ra nghut lhe. 

Myidam htoq 
ma e dusak razum zum 

le sanghpo ma shui hang 
aq. Ge zo jung dusak nyhit du
du le le, nang yung chung ra 

lhe. Wui-sanghpo hkasu tsuq ra 
hkyo eq, dowui ding lo hkun hai 
hen to ra hkyo pe le, ngo, nang 

le shit kyo ra nghut lhe.

Apun Awang laika 6:8-9, 17-22, 7:2

B.C. 2500 zan ko ma

Dowui ding ra hi ma, hka-nham le mau a wo e nghut lhe. 
Mausoq myisoq gi, hka-nham le ge dik mu, myigung le 
lhoq teq byi byi kut e nghut lhe. O yuq le, mau wo e le 
a myang a wo gyo wu e nghut lhe. Mau wo ra ga e le, 

No-aq lhang jing ra hkyo a joq nghut ri. Mauhkung mai 
mau wo ra le za No-aq myit tui nyi e nghut mu, yhang na 

be nghut ri ga byu myo myo myit yu bum ako. Nghut 
kolhang, No-aq gi, Garai Gasang tai e dang le lumjing ri.

120 zan lai htang, wui-sanghpo ban 
tsuq e hkun, Garai Gasang gi, dusak 
pe le, mingkan jowo hkangmo mai 

No-aq chyang le je nhang ri.

Raam le gi, wu
mau ri, hau su e dusak 

nyi e ngo ratsui lhang a 
se. Garai dowui ting ra 

ga No-aq tai egi, jo
ra su a ngam lhu?

Wu keq, 
dusak pe gyai myo
le lo ri. Rayuq yuq  

yhangmoq le wut yu
e su, yhangmoq bau 
yhangmoq le lo bum 

ako nghut ri.
Hka-ra 

ge dut ra.  
Myidam gon 
le um ra wui, 
nang hka ma

e yuq ra?

No-aq gi, je lo ra 
dowui ma yuq hkangmo 
shi hten byuq ra le myit 
yon mu, byu pe mara a 
xoq kut lo ra matu wo 

dut e i sidiq tsing byi ri.

Ngo, nungmoq le shi dam
za tai lo ko le, Garai Gasang

gi, dowui ting e dong mingkan
le lhoq hten pyam lo ra za
nghut be.  Nungmoq, ngo le

jing ra lhe, ngo eq raha
sanghpo ma wang ra be.

Hai 
mu lui, 

chyitdap 
se e Garai 

gi, yhangzo 
pe le lhoq 

hten
pyam ra 

lhu?

Byu na 
mangzo 
nang!

Yubak mara e yanmai
 lhoq hten ra nghut lhe. 

Nungmoq gi, mara kut nyi e 
hkyo mai no pyam mu, 

chyitdap myit eq tara rap ra 
hkyo shit ra dut lhe.

Apun Awang laika 7:7-9; 2 Petruq laika 2:5

Apun Awang lai ka 7:9-11, 16

No-aq, ahkying 
je be. Nang yhumbyu
eq dusak pe le mu,

sanghpo ma wang keq hkoi. 
Mara xoq kut nyi bang 

banshoq e matu gi, gyai 
yhang htang gyo byuq

bera za nghut lhe.

Ha, Ha,
byu na lewu

keq, wui gi, hka
shut nghute lhang
a se le, kyuq hui e
myigung htoq ma, 

dusak jum eq 
sanghpo hkum myi 
mu lung to bum

ra, ha, ha.

O!  
Hkanghkyi 

eq yhangmoq 
le zo pyam 

be abe.

Yhangmoq 
rabat yhang 
lung to bum 

beko.

Nghut kolhang, nyhit nyi nghu 
e nyi ma, mau wo hi mu, myidam 

htoq ma ding nghop lo be.

Wuizui su 
hka nghu myhing;
 Garai Gasang gi, 

chyitdap myit nghut 
lhe mhai. Rayuq za 

jo mu, nga-nhung e 
noqkuq htung ushuq
pe shut e gi, hkasu

ge nghut ra?

No-aq tai 
e dang ru gyo ra 

nhung e. Ngo gi, hai mu 
go byuq e laq!

Garai Gasang gi, 
sanghpo hkum myi 
pyam be, nghut le, 
nyhit nyi yhang hai 
a dut shi nghut ri.

Shi su dut e le 
ngo hka-nham lhang 

a myang wu, yubak mara 
e yanmai, yuq hkangmo le 

Garai sat pyam ra nghut lhe 
 ga sanghpo ma lung bum
 e byu na jum tai e jo ra  

su a dut luq?

Garai Gasang 
e, ngazo nyheqnu 

le hkyi yu laq!

Gok a lum 
myit lo.

shi gi, lo 
htang e dusak 
pe nghut be.

Dowui ding ra hi ma, hka-nham le mau a wo e 
nghut lhe. Mausoq myisoq gi, hka-nham le ge 

dik mu, myigung le lhoq teq byi byi kut e nghut 
lhe. O yuq le, mau wo e le a myang a wo gyo 

wu e nghut lhe. Mau wo ra ga e le, No-aq 
lhang jing ra hkyo a joq nghut ri. Mauhkung 

mai mau wo ra le za No-aq myit tui nyi e nghut 
mu, yhang na be nghut ri ga byu myo myo myit 

yu bum ako. Nghut kolhang, No-aq gi, Garai 
Gasang tai e dang le lumjing ri.

No-aq tai e gi, teng e le byu 
pe se gyo ko e hkun, gyai 

htang gyo byuq beko nghut ri.

Mau gi. mingkan gon 
ma e bum pe banshoq 

ding nghop byuq shoq, 
myixe nyi myixe myin 

yhang wo ri. No-aq eq 
raha sanghpo ma lung 
to e bang mai lai lui, 

nyi mi-nyi, dui midui, do 
mido lhunglhang shi 
byuq be nghut ri. Hau 
gi, yhangmoq sanghpo 
mai htoq ra hi razan ko 

ma dut e nghut ri.

Lo htang ma, No-aq gi, hpungkyui radu le 
nhang kat lui, hpungkyui gi, mhan kyang ra-

kyang hte dang lo ri; hau gi, myigung ma 
mhan yuq be hkyo tun shit ri. Htang ma, 

yhang dum nhang kat le, a tau lo lo nghut ri.  
Hau gi, nyi jang joq be nghu nau e nghut ri.

Apun Awang laika 7:12, 19-23, 8:9-11

Wui kan 
byuq mu, 

sanghpo shi 
mai wo htoq lo 
jang, ngo gyai 
gabu ra nghut 

lhe.

B.C. 2348 zan ko ma

Dusak pe, 
nungmoq le gyuq 
ko ra nghut llhe.  

Nungmoq gi, 
mhan-haq hpoqnoq 
pe le zo e su, dui 
nyi e dusak pe le 

ge sat zo lhe, 
nghut kole, dusak 
sui le gi, a ge zo 

ra nghut lhe.

Ngo gi, hka-nham
 le, myidam htoq le wui 

eq dum lhoq hten ra a nghut 
lo e le lhoq pun nyi ra matu, 

nungmoq le maulat ma woqgan 
sing-yang byi to ra nghut lhe.  
Nungmoq gi, zo myo myhu mu,

htoq lo lui, maumyi lhoq
pying ra dut lhe. 

Byu o yuq le le 
a ge sat. Rayuq yuq 

chyang byu sat mara bo e nghut 
jang, go yuq eq yhang le ge sat

lhe; rayuq chyang go yuq  e sui lhoq
shun mara bo e nghut jang, go yuq eq 
yhang sui lhoq shun byishang, hkasu

mu ga le, soqkang gi, sui ma nghut lhe.

Golhing, Ararat bum nyuq 
ma wui-sanghpo lo gyam 
e hkun, yuq hkangmo gi, 
mara a bo e za htoq lo
 bum ko e nghut lhe.

No-aq gi, yo mu sui zo su 
dut mu, tsibyiq hkyam sai ri. 
Mingkan ma yhangmoq ikun 
myi lhum za joq ra, nghut 
kole, a myang ma, No-aq e 

yhangzo pe gi, o le o e zodu 
wui wo bum beko nghut ri.

No-aq gi, tsibyiq le rawo ma kat 
mu, ra i bat to to jang, tsibyiq 
wing dut lui, shuq le ngon e le 

wo se ra. Yhang gi, gyai kam shuq 
lui, adam dam mu le a wo zui 

shoq wut, a bun a gying lo shoq 
dut nyi ri. Yhang hau su kut e le 
Garai Gasang gi, a o nau nghut ri.

No-aq gi, kaugyap ralhum sai mu, 
Garai Gasang le shigu hkungga nhong 

byi ri. No-aq gi, dingman su nghut 
kolhang, yhang e myit hkau ma mara 
lung to a shi. Garai Gasang le nhong 

byi e shigu hkungga hau pe gi, No-aqeq 
yhang yhumbyu wui gunglik nghut ri.

Shigu hkungga dusak hau 
gi, Garai jeju mai dowui 
ma a shi byuq e byu shit 
yuq e gunglik nghut ri.  
Hau gi, Edin hkyam ma 

Garai Gasang mai dusak 
sat mu Adam eq Ewaq le 
nghop byi e su nghut ri.

Apun Awang laika 8:4, 20, 9:1-29

Ranyi le, No-aq gi, lum shuq myo mu, 
yhang gungchin dut e le a se lo dut 

byuq ri. Yhangzo Ham gi, yhang e ahoq 
ahi hkyo le wuizui kut mu, rhoi e dong 

yhang e gumang nhik le tai kyo ri.

No-aq 
bun lo e 

hkun, Ham 
hkasu kut 

e hkyo 
yhang le 
tai kyo 

ako.

Nungzo 
Hkanan eq yhang 

e awut ashin 
lhunglhang bang gi, 
nung mang Shem e 

awut ashin pe e 
duinhang zoshang 

wui dut ko ra 
nghut lhe.

Zanwut myo myo lai htang ma, 
myiqhtoi dang hau dik be 

nghut ri. Palestin mau ma nyi 
e Hkanan byu pe le, Yudaq byu 
pe eq ung pyam be nghut ri.

Adam eq Ewaq

Ka-in

Abelaq

Set

No-aq eq yhang yhumbyu wui, 
Garai jeju mai shiman byi haui e.

Garai Gasang gi, shit 
yuq mai lai lui, yuq 

hkangmo le sat pyam e.

Uropa

Ya
hp

et

Turuki

Shem

Ashaq
Shem, buihtoq hkyam 
shut lo mu, Ashaq 
mau ma lo nyi e.

Yahpet, buiwang 
hkyam eq mau tsung 
shut lo nyi mu zo-
myo myhu e hkying.

Ham gi, maupyi shut lo 
mu, Afrika mau eq 

maupyi Ashaq ma lo nyi 
e.  Yhangzo Hkanan gi, 
Palestin mau ga e ma

 lo nyi e.
Hau mu, mingkan 
gon byu bying 

bum be nghut ri.

H
a
m

Afrika

E
g
u
d
u
q

Apun Awang laika 9:21-27; 1 Labau laika 4:40; Hkya-on Kungton laika 78:51, 105:23,27, 106:22

Myidam htoq ma byu pe 
bying byuq e hkun, yubak 
mara dum myo jat lo be 
nghut ri. Hau byu pe gi, 

hpara lho le noqkuq ko mu, 
dui nyi e Garai Gasang le to-

myhi pyam beko nghut ri.

Babelon ma e byu pe gi, Garai Gasang mai 
hkunmo hkyo to e dong, byo htoq lo mu 

myidam htoq lhoq pying ra le a o nau kolui, 
chom zup zing komu, noqkuq jowo kut ra matu 

myhang dik e langgyi mo sai beko nghut ri.

Nghut kolhang, hau gi, 
yhangmoq e hpan su le, 
yhangmoq noqkuq e a 
nghut ko. Tsandan mai 

yhangmoq le, o le o e sik 
hpara lho, luqgok hpara 
lho, gyi hpara lho pe shui 

sai e sheq nghut ri.

Langgyi sai bang gi, rayuq 
eq rayuq e dang le a se 

gyo lhum lo komu, 
yhangmoq e muzo le a wo 

xoq zui lo ko nghut ri.

Garai Gasang gi, myidam htoq 
ma yhangmoq a kam byo htoq 
lo ko e hkyo le nhik-yo nau 

mu, byu pe le, a tsung lhum e 
mying ahu hu nhang ri.

โอ้ย...คุยไม่
เข้าใจกันเลย 

рзүш оөрз  блх
 ө зцрий сзц

Mying hui lhum e bang 
yhangchang o le o rashut e 
lo beko. Raam gi, gyai we e 
mau shut lo beko; raam gi, 
wui-sanghpo ji mu, zinlong 
pe shut e lo brko; raam gi, 

gyoq e mau-tsung shut e lo 
beko; dum raam gi, nye mau 
yoso dam kong shut e lo 
bum beko. Hau mu, mau myi 

jam shoq nyi byo lo keq ga 
Garai Gasang hkunmo hkyo 
to e lhoq dik be nghut ri.

Apun Awang laika 10:6-10, 11:1-9

B.C. 2247 ko ma

No-aq e yhangzo Ham gi, yuqzo 
Gusha le hku ri; Gusha gi, yuqzo 

Nimrot le hku ri. Nimrot gi, ko lo 
mu, hkik dik e shobik su dut lui, 
mingkan gon ma mying hu e su 

nghut ri. Yhang gi, Garai Gasang
e jino a gyo e za, Babelon ga e 
jowo ma, shut shai e noqkuq 

htung le, yhang e matu hi yu ri.

